
●EUR/KZT 485.95 ●USD/KZT 446.89 ●RUB/KZT 5.04 ●CNY/KZT 61.69                                    Қазақстан Ұлттық Банкінің             
                    7 маусым, 2024 жылғы дерегі бойынша 

Санаты
«Қазпошта» АҚ каталогы бойынша

ҚАЛА
Кәсіпорындар мен 

ұйымдар үшін 6 айға 5827,65 тг
Жеке жазылушылар үшін 6 айға 3079,65 тг

Санаты
«Қазпошта» АҚ каталогы бойынша

АУДАН /АУЫЛ
Кәсіпорындар мен

 ұйымдар үшін 6 айға 5891,70 тг
Жеке жазылушылар үшін 6 айға 3083,70 тг

Анықтама телефондары: Тел.: 43-57-89Анықтама телефондары: Тел.: 43-57-89
Сағыныш – 8-702-638-56-85; Нұрсұлу – 8-705-902-04-05; Сағыныш – 8-702-638-56-85; Нұрсұлу – 8-705-902-04-05; 
E-mail: otdel.pochtovyy@bk.ruE-mail: otdel.pochtovyy@bk.ru

Қарағанды қ., Ермеков к.,  № 33, 8 қабат, 88 каб.Қарағанды қ., Ермеков к.,  № 33, 8 қабат, 88 каб.

ҚҰРМЕТТІ ОҚЫРМАН!ҚҰРМЕТТІ ОҚЫРМАН!
Облыстық Облыстық 

«Ortalyq Qazaqstan» газетіне «Ortalyq Qazaqstan» газетіне 
2024 жылдың II жартыжылдығына2024 жылдың II жартыжылдығына

 жазылу науқаны жалғасуда. жазылу науқаны жалғасуда.
Газетке жазылуды «Қазпошта» Газетке жазылуды «Қазпошта» 

АҚ пошта байланысының барлық АҚ пошта байланысының барлық 
бөлімшелерінде, бөлімшелерінде, 

сондай-ақ, редакцияда ресімдеуге сондай-ақ, редакцияда ресімдеуге 
болады.болады.

Мемлекет мейірімсіз емес
Қарағанды – урбанизацияға ең көп түскен өңір. Сондықтан да, логикаға салсақ, баспанаға сұра-

ныс жыл сайын көбейеді. Бұдан бөлек,  ішкі миграция  бұрынғыға қарағанда сәл бәсеңдеді. Ауылға 
қазық қаққан қараша жұрт та көлікке көш  артпай, сабыр сақтауда. Содан да ішкі миграция сонау 
бір жылдарға қарағанда, біршама айылын жиып қалды. Ал, әйдік қала былай тұрсын, бұл күні  
ауылда аттылы жаяу түсіп баратындай, қозы көш жерден көзге «мен мұндалаған» үйлер  бой көтеріп 
жатыр. Бұл – жалпы елдегі тұрғын үй құрылысының бет алысын көрсетсе керек. Баспана көптеп са-
лынса, демек, экономиканың тынысы тарылмағаны. Көкке таласа көтерілген зәулім үйлер – соның 
айғағы.  Бүгінде баспана мәселесі дәл баяғыдай ширығып, шиеленісіп тұрған жоқ. Үкімет пен мем-
лекетті жазғыратын күн емес. Қазіргі уақытта Үкімет тарапынан бұқараның бас-басына баспаналы 
болуы үшін жеңілдетілген бағдарламалардың іске қосылғанын, сол арқылы мыңдаған адамның үй 
алғанын  айту – парыз. Жасалған игілікті көрсоқырланбай көре білу – міндет. Игі істің шарапатын 
көріп тұрып, «жоқ» деп ауызды қу шөппен сүрту – азаматтыққа әсте жатпайды. 

←6-бет

Еріктілер кеңесінің құрамына түрлі мем-
лекеттік органдардан игі істерді атқарып, 
қоғамдық жұмыстарға белсене қатысатын 
мемлекеттік қызметшілер кірді. Құрылған 
сәттен бастап, кеңес мүшелері қайырым-
дылық, экологиялық іс-шаралар, қан тапсы-
ру, жалғызбасты қарттарға көмек көрсету, 
балалар үйінің тәрбиеленушілері, көпбала-
лы отбасыларға қайырымдылық жасау және 
тағы сол сияқты шаралар атқарған болатын. 

Одан бөлек, «Әсем» балалар үйінің тәр-
биеленушілеріне Хайуанаттар бағына экс-
курсия ұйымдастырып, қуаныш сыйлады.

Балалар экскурсия кезінде жануарлар 
мен құстарды тамашалап, жануарлардың 
тіршілік ету ортасы және ұстау ерекшелік-
терімен танысты.

Жақсы істің жаршысы болуға үлес 
қосқан Еріктілер кеңесінің мүшелеріне бала-
лардың да алғысы шексіз болды.

Алдағы уақытта жоспарға сәйкес, қайы-
рымдылық істерді атқару жалғасын табады.

Еріктілер қашанда  азаматтық қоғамның 
дамуында белсенділік танытады.Сондықтан, 
олардың қоғамды жаңа деңгейге көтеретіні-
не сенім мол.

Жалпы, еріктілер өздерінің таланты мен 
уақыттарын, күшін ешқандай ақы күтпестен 
жеке және ұжымдық шараларға жұмсауға 
құқылы.

Ерікті болу әрқашан ерлікпен тең. 
Олардың үлкен жұмыстары жүректерді 
жылылыққа толтырады. Жастарды тұлға 
деңгейіне дейінгі биікке көтереді. Олардың 
ерен еңбегі ақталып, қоғам тарапынан құр-
меттелсе нұр үстіне нұр.

Өз тілшімізден 

Халыққа қызмет – абыройлы міндет
Қарағанды облысының әкімі
Ермағанбет БӨЛЕКПАЕВ:

	 Еліміздегі әкімшілік-аумақтық өзгерістен кейін де екінші үлкен облыс болып қалған Қарағанды аймағының қым-
қуыт тіршілігін бір сұхбатпен қамтып шығу әсте мүмкін емес. Қазақстанның индустриялық орталығы ретінде ғасыр 
бұрын мойындалған кеншілер мекені – талай тарихтың, небір дүбірлі дәуірдің куәсі. Өндірісті өлкенің өткені жылдар 
жылнамасында айшықты бедерленіп, тасқа таңбаланғандай болып аймақ тарихынан орын алғаны белгілі. Бүгінгі сергек 
қоғам мен бұқараны қызықтыратыны – қазыналы Қарағандының қазіргі тынысы. Ал, бүгінгі күні қай салада қандай 
істер атқарылып жатқаны, алдағы уақытқа қандай жоспар құрылғаны бірінші кезекте өңір басшысына белгілі болса 
керек. Қарағанды облысының әкімі болып тағайындалғанына екі жылдай ғана болған Ермағанбет Қабдулаұлы Бөлекпаев 
ел аузында білікті басшы, жаңашыл менеджер ретінде аталады. Бұл сөздің растығына өңір басшысымен Қарағанды об-
лысының әлеуметтік-экономикалық даму көрсеткіштеріне қатысты сұхбат барысында көз жеткіздік.

– Ермағанбет Қабдулаұлы, Қараған-
ды облысының өнеркәсіптік әлеуеті зор 
екені белгілі. Қазіргі уақытта өңірдегі 
өндіріске инвестиция тарту мәселесі 
қай деңгейде? Аймақта қолайлы инвес
тициялық ахуал қалыптастыруға жа-
салып отырған қандай қадамдар бар?

– Биыл біз жалпы сомасы 250 млрд 
теңгеге он инвестициялық жобаны іске 
қосуды жоспарлаған едік. Жаңа өндіріс 
орындарында 3,5 мыңдай тұрақты жұ-

мыс орындары ашылады. Айталық, Шет 
ауданында «Қызыл Арай Купер» катодты 
мыс өндірісін, «Сарыарқа» арнайы эконо-
микалық аймағында – «Қарағанды Пауэр 
Силикон» кремний қорытпаларын өн-
діруді, Қарағандыда «Юнайтед Энерджи 
Қазақстан» жел энергиясы мұнараларын 
және «Феррум Бетон Продактс» темірбе-
тон бұйымдарының өндірісін, «Саран» 
индустриялық аймағы мен РТБ зауыты 
алаңында «Саран Тракс» жүк автомо-

бильдерінің өндірісін, «Тэмпо Қазақстан» 
түзу тігісті болат құбырлар өндірісін және 
«Қазақстандық ыстық мырыштау зауы-
тында» мырышталған металл бұйымдар 
өндірісін іске қосу жоспарланған.

Жалпы, облысымызда инвесторлармен 
жұмыс істеудің нақты жүйесі қалыптасқан. 
Инвесторлардың идеялары көңілге қоным-
ды болса, оларды басынан бастап, өндіріс 
іске қосылғанша жан-жақты қолдаймыз. 
Инвесторға ыңғайлы болуы үшін әрбір ин-

вестициялық жобаға біз бірлесе жұмыс істеу 
үшін өз мамандарымызды қосып отырамыз.

«Сарыарқа» әлеуметтік-кәсіпкерлік кор-
порациясының базасында Инвесторларға 
қызмет көрсету орталығы жұмыс істейді. 
«Бір терезе» қағидаты бойынша жүргізілетін 
оның жұмысына әкімдік өкілдері ғана емес, 
«Атамекен» ұлттық кәсіпкерлер палатасы-
ның, прокуратураның, Сыбайлас жемқор-
лықпен күрес агенттігінің, өзге де құқық 
қорғау органдары мен салалық басқарма-
лардың өкілдері қатысады. Олар жүргізіліп 
жатқан жұмыстардың заңдылығын қадаға-
лайды. Біздің мамандар құрылысқа рұқсат 
беретін құжаттар, визалық қолдау, сон-
дай-ақ инвестициялық келісімшарт жасасу 
бойынша жәрдем көрсетеді. 

Осындай инвестициялық саясаттан оң 
нәтиже көріп отырмыз. Соңғы үш жылда 
өңірімізге 2 трлн теңгеден астам инвести-
ция тартылды. Биыл да осы оң серпінді 
сақтап, 910 млрд теңгеден астам қаражат 
тартуды жоспарлап отырмыз. Осы жыл-
дың алғашқы төрт айында облысымызға 
200 млрд теңгеден астам инвестициялық 
қаражат құйылды. 

Инвесторларды тарту үшін бізде  «Са-
рыарқа» арнайы экономикалық аймағы мен 
«Саран» индустриялық аймағы жасалғанын 
білесіздер. Бұл дегеніңіз инфрақұрылы-
мы дайын, бизнес жүргізу үшін едәуір 
салықтық жеңілдіктері бар ірі өндірістік 
алаңдар. Саран қаласын дамыту моделіне 
ұқсас жұмыстарды басқа моноқалаларда да 
жүзеге асыруды жоспарлап отырмыз.

←4-5-бет

Таланттар 
танымындағы
табиғат бояулары 

Сарбаздардың
білім сайысы      

Шапшаң желі
шалғайға
жол тартты

● ҚАЙЫРЫМДЫЛЫҚ 

Еріктілер 
кеңесі құрылды 

Қазақстан Республикасы Мем-
лекеттік қызмет істері агенттігінің 
мемлекеттік қызметшінің жағым-
ды бейнесін қалыптастыру жөнін-
дегі 2023-2025 жылдарға арналған 
жоспарына сәйкес, агенттіктің Қа-
рағанды облысы бойынша департа-
ментінің жанында Еріктілер кеңесі 
құрылды. Кеңес төрағасы – депар-
тамент басшысы Жандос Сәрсен. 

